
ALLAH, ƆDOMFOƆ, MMƆBORƆ HUNUFOƆ NO DIN MU 

 

ƐFIADA NYAMESƐMKA: Ɛhinime Bosome da a ɛtͻ so 25, wͻ afe 2013 mu  

(Summary of Friday sermon – 25
th

 October, 2013 – Ashanti Twi Translation) 

 

Kasɛ, M’awurade no ahyɛ sɛ wɔmu atɛn tenenee wɔ adeɛ nyinaa mu. Na monfa mo adwen nsi bea 

biara a wɔsom so berɛ biara, na monfa nkotosrɛ mfrɛ No na moni nokware kann ma No wɔ ɛsom mu. Sɛdeɛ 

ɔde mo aba nkwa mu firi ahyɛseɛ no saa ara na mobɛsan akɔ (7:30).  

O Adam mma! monfa mo ahosiesie wɔ bea biara ne berɛ biara a wɔsom wɔ hɔ, na monidi na monom 

na momma no mmu so; ampa ara sɛ Ɔno deɛ Ɔnnɔ nkorɔfoͻ no a wɔyɔ ma nobu soɔ no (7:32).  

Oyankopɔn nam N’adom so aboa Ahmadiyyafoɔ a wɔwɔ Brisbane ne Australia ama wɔnom asi 

asɔredan wɔ Brisbane, Australia. Yɛnntumi nna Onyankopɔn ase pii wɔ saa adom yi ho.  Wɔgyee asaase no 

nfie dunum (15yrs) akyi ni, na wɔsii asoɛeɛ fie (mission house) ne bea a wɔyɔ asɔre.  

Huzoor kɔɔ Brisbane berɛ a edikan wɔ afe 2006 mu no, ɔhunuu sɛ, ɛwɔ mu sɛ wɔasi adan asi asaase 

no so nanso asaase no nni ahoɔden a asɔredan bɛtumi asi so ama no ayɛ yie. Ɛyɛ Oyankopɔn N’adom sɛ 

Wɔayͻ nkitahodie soronko wɔ jama’at no ne Khalifat ntɛm, nkitaho a yennhunu no wɔ wiase nyinara. Wei 

nam Bai’at ne bɔhyɛ Mɛssiah no (nnn) ka a wɔkasa faa ɔdɔ nhyehyɛeɛ, nuayɔ ne sotie wɔ Bai’at mu nsɛm no 

mu so, na saa nhyehyɛeɛ yi san nso wɔ Jama’at ne Khilafat nhyehyɛeɛ a ɔhyehyɛeɛ no mu.  

Asɔredan nso yɛ y’adehia, na yɛbɛsi wɔ aberɛ biara a Jama’at no hia biara. Wɔabɔ Khilafat so seisiaa 

ɛsan sɛ ɛnam Khalifa no nkoranhyɛ so na wɔasisi saa adan yi.  Huzoor se, wɔtaa twe adwene si so sɛ, 

asɔredan sie boa Anyamesɛmka (tabligh).  

Berɛ a ɔkɔɔ Brisbane no, ɔkaa sɛ; bea a wɔyɔ asɔre no yɛ nanso ɛsɛsɛ wɔsi asɔredan a ɛyɛ paa. 

Jama’at no yɔɔ sotie soronko na wɔasi asɔredan no. Ɛwɔmu sɛ na afipamfoɔ binom mpene asɔredan no sie so 

deɛ nanso abosome bɛyɛ nwɔtwe kɔpem nkron akyi no, wͻn a wͻhwɛ mantɛm no soͻ no maa ho kwan nti 

wͻhyɛɛ ase wͻ Ɔpɛnimaa, 2012 mu na seisei yɛanya asɔredan a ɛyɛ fɛ. Australia sika dɔlas 4. 5 (4. 5 dollars) 

na wɔde yɔɔ adan foforɔ no ne dada no nsiesie. Jama’atfoɔ no nso boaa yie wɔ dwumadie yi mu. Obi boa 

125, 000 dollars na foforɔ nso boaa 100, 000 dollars. Obiara boa deɛ ɔbɛtumi, ebi mpo a, ɛsene saa. Sɛdeɛ 

Ahmadiyyafoɔ mmaa taa yɔ no, wei nso wɔde wɔn agudeɛ boaa mosque no sie. Oyankopɔn nhyira wɔn a 

wɔbɔɔ afɔdeɛ no nyinaa! 

Ɛwɔsɛ yɛkae sɛ, yɛbɛma saa afɔrebɔ honhom yi ne ɔdɔ, ne nokorɛdie, ne sotie soronko yi atena yɛmu 

daa na yɛadua no wɔ yɛn nkyirima no nso mu.  Ampaara sɛ, sɛ saa honhom yi bɛwie pɛyɔ a, ɛwɔsɛ y’adwene 

kɔ Allah N’ahyɛdeɛ so, na yɛne No nya nkitahodie soronko, na yɛyɔ Asɔredan n’asɛdeɛ, na yɛdi Bɔhyɛ 

Mɛssiah no (ANN) Bai’at no so.  Afei nso yɛbɛtumi ayɔ asɔredan n’asɛdeɛ. Ɛne Anyamesɛm no gyina Allah 

ahyɛdeɛ kakraa bi a ɛbɛhyɛ yɛn ne yɛn kyirima nkoran na yɛakɔso ayɔ saa dwumadie yi. Kyɛfa a wɔakan no 

ahyɛaseɛ no firi sura AL AR’AF etire aduasa ne aduasa mienu (30-32) na ɛfa mosque/asɔredan ho. Saa kyɛfa 

yi kyerɛ agyidifoɔ asɛdeɛ na ɛsan nso tu wɔnom fo sɛ, wɔn a wɔbɛn asɔredan no bɛnya Allah N’adom.  

Edikan, wɔakyerɛ atɛntenenee; atɛntenenee a ɛyɛ ɔman ahyɛaseɛ fapem, ɛne sɛ, ɛfiri abusua kɔpem 

wiase mpɛnpɛnsoɔ so. Wei ne deɛ ɛde ɔhaw bɛba. Atɛntenenee nnhia wɔ ɔman mu nsɛm ne nipa ntɛm 

nkoara mu na emom ehia nso ma sɛ yɛde Oyankopɔn ahyɛdeɛ no bɛyɔ adwuma,  na yɛayɔ Nyankopɔn som 

no ho asɛdeɛ. Ɔsomfoɔ no nkoara na ɔnya saa ɛsom yi ho nfasoɔ.  Ogyidini-mapa biara mɔ mɔden sɛ ɔbɛyɔ 

aso ama saa asɛm yi na ɛbɛtumi ayɛ yie a, gyesɛ wɔnya nsakraeɛ wɔ wɔn mu na wɔyɔ nipa asɛdeɛ na wɔde 

dakoro mperɛ num asɛreyɔ no kɔ nyͻɛeɛ so.  

Sɛ yɛbɛyɔ nipa asɛdeɛ no, ɛbetumi ayɛ sɛ, wobɛyɔ ahyɛdeɛ a wɔde ahyɛ okunu biara, sɛ wɔbɛyɔ 

ɔyere asɛdeɛ, wɔde anidie bɛma wɔn, wɔde obuo soronko bɛma awofoɔ, anuanom ne ɔyere afipamfoɔ. Na 

wɔnom ani bɛkɔ wɔn mmɔfra adesua ho, na ɛnsɛ sɛ wɔn ani wura agyapadeɛ ne ɔyere nkoara mu. Wɔbɛyɔ 

fasusuo ama wɔn mmɔfra sɛdeɛ ɛbɛyɔ a wɔbɛbɛn gyidie. Ɛwɔsɛ yɛ kae sɛ, mmarimaa wɔ obuo soronko bi 

ma gyidie, titiriw wɔ nfie du-miɛnsa de kɔ dunan (13-14) mu, nkanka sɛ wɔhunu wɔn papanom sɛ wɔnom 

nso de anidie rema gyidie a, na papanom reyɔ asɔre yie ne Quran akenkan a.  

Yɛtaa hunu sɛ, maamefoɔ no taa dwene mmɔfra no gyidie ho anaa sɛ wɔtaa de to Huzoor anim saa 

ara na ɛyɛ ɔyere biara asɛdeɛ sɛ ɔyɔ pɛrepɛreyɔ wɔ ne nnwoma mu. N’asodie a edikan yɛ n’abusua;sɛ ɔbɛbu 

ne kunu ne n’abusuafoɔ, sɛ ɔbɛhyɛ mmɔfra no ne wɔn nteteɛ.  Ɛwɔsɛ mmɔfra no nteteɛ hia kɛse paa ara, na 

ɛyɛ awofoɔ no mmienu asɛdeɛ sɛ wɔbɛhwɛ mmɔfra no Nyamesom nteteɛ yie. Ɛwɔsɛ wɔma mmɔfra no hunu 

sɛ wɔyɛ Ahmadiyyafoɔ wei nti, ɛwɔsɛ awofoɔ ma mmɔfra no hunu nsonsoneɛ a ɛda wɔne afoforɔ ntɛm, na 

wɔyɔ fasusuo ma mmɔfra no sɛ awofoɔ no aanyɔ fasusuo a, na kyerɛ sɛ wɔnnyɔ pɛrepɛreyɔ.  

Bɛrima anaa ɔbaa biara a wɔpɛ sɛ wɔyɔ gyidini mapa biara mɔ ne ho mɔden sɛ ɔde obiara asɛdeɛ 

bɛma no,  sɛ ɛyɛ adwuma mu anaa baabiara.  Ɛhia paa sɛ mobɛyɔ pɛrepɛre anaa atɛn tenenee. Oyankopɔn 

ayɔ agyidifoɔ kuo no baako. Sɛ obiara dwene ne yɔnko ho na wɔyɔ pɛrepɛreyɔ a na wei bɛdi mu paa.  Sɛ 

yawdie biba nipa-dua no fa baabi a, ɛka nipa-dua no nyinaa. Nti ɛwɔsɛ obiara yawdie nso yɛ wo yawdie.  

Bɔhyɛ Messiah no(nnn)kaa sɛ;sɛ obi di yaw a, nya atenka wɔ wo mu. Yɛka wei kyerɛ wiase, ɛsɛsɛ yɛde yɛn 

suban nso da no adi.  

Bereɛ a wɔrehyia Australia ahɔhoɔ kwan wɔ berɛ a na wɔrebue asɔredan no, Huzoor kaa sɛ; sɛ 

yɛannyɔ nipa asɛdeɛ a Nyamesom nnwie pɛyɔ. Sɛ yɛde onipa asɛdeɛ ma no a, suban biara dane Nyamesom 

na ɛboa ma Nyamesom tu mpɔn. Muslimfoɔ a wɔte Nyamesom ase bɛbɔ mɔden sɛ wɔde obiara faahodie 

bɛma noɔ na Ahmadiyyafoɔ te wei ase yie ɛsan sɛ wɔnom agye Bɔhyɛ Messiah no adi sɛdeɛ ɛbɛyɔ a 

wɔbɛnya Nyankopɔn nhyira, wɔbɛyɔ Nyamesom asodie na wɔnom ahunu botaeɛ nti a Wɔbɔɔ onipa.  

Bͻhyɛ Mɛssiah no (ANN) kaa sɛ; sɛ wobɛnya ͻdͻ ne ahummͻborͻ ama onipa nso ka Nyamesom ho. 

Ɛyɛ ͻkwan a ɛboa ma wonya Onyankopͻn anigyeɛ. Saa nkyerɛkyerɛ soronko yi boa ma yɛyͻ pɛrepɛreyͻ ne 

atɛn tenenee na ɛboa ma yɛbɛn Allah. Sɛ nipa de saa adwene yi kͻ asͻredan mu a, onya Onyankopͻn dͻ. Sɛ 

ogyedini bͻ mͻden di wei so a; ‘…..Na si w’adwene pi aberɛ nyinaa ne bea a woresom Nyankopͻn…’ 

ͻbenya Onyankopͻn adom. Sɛdeɛ yɛnim no, yɛnntumi nnam yɛn mͻdemmͻ nkoara so nnyɛ konkron. Ɛwͻsɛ 

yɛfa Nyankopͻn akwan mu. Yɛn mperesie a yɛsi wͻ papayͻ mu a ɛtwe y’adwen kͻ Nyankopͻn so ne mmoa 

a yɛsrɛ firi Ne hͻ bɛma yɛayɛ; ‘…wͻn a wͻsom no wͻ akoma pa mu …’ na saa nkorͻfoͻ no bɛhunu 

Onyankopͻn nsɛmpa yi ‘…Metie ͻfrɛfoͻ no sufrɛ, sɛ ͻfrɛ me a…’ (2:187). Bͻhyɛ Mɛssiah no(ANN) kaa sɛ; 

ɛhia ma sɛ onipa nya nsakraeɛ wͻ ne mu sɛdeɛ ɛbɛyͻ a Wͻbɛtie ne sufrɛ. Sɛ wͻnnyae bͻne na ͻbu 

Nyankopͻn nsɛm so a, ne mpaebͻ no mma mfasoͻ biara…………… 

Bͻhyɛ Mɛssiah no(ANN) no akyerɛkyerɛ mu sɛ: ‘homhom mu ahoͻfɛ ne sɛ onipa bɛ nante wͻ ahoteɛ 

kwan biara so. Ɛno ne deɛ ehia a yɛhwɛ wͻ honhom ahoͻfɛ mu. Adeɛ a ɛda adi paa ne sɛ yɛbɛ hunu yɛn 

awerɛhyɛmu wͻ Nyankopͻn mu na yɛhyɛ gyideɛ no nyinaa ma, na yɛde yɛn nimdeɛ nyinaa yɛ adwuma na 

yɛde yɛn nipadua, ɛyɛ deɛ yɛde yɛ adwuma wͻ petee mu tesɛ anii, asoo, nsa ne ɛnan ne neɛ ɛkeka ho ne deɛ 

yɛde yɛ adwuma wͻ yɛn mu te sɛ y’adwen ne nimdeɛ a ɛkeka ho ho wͻ ne kwan papa mu na yɛbͻ mͻden sɛ 

yɛmmfa nnyͻ adwuma wͻ kwan bͻne so na yɛnyͻ ahwɛyie wͻ yɛn adwuma nuanom faahodie, ɛyɛ ͻkwan a 

yɛde tu mpͻn wͻ yɛn homhom ahoͻfɛ. Nyankopͻn asiesie ahoteɛ tesɛ ataadeɛ wͻ Koran Koronkoron no mu. 

Libis-ut-taqwais ɛyɛ nsɛmfua wͻ Koran mu. Wei kyerɛ sɛ homhom mu ahoͻfɛ ne homhom mu edwadie nam 

ahoteɛ kwan so so na yenya. Ahoteɛ kyerɛ sɛ, ɛwͻ sɛ yɛhunu mpo mpɛnsɛmpɛnsɛm mu ketewa koraa a ɛwͻ 

ͻsorosoro awerɛhyɛmu ne apam na afei nso, apam ne awerɛhyɛmu nyinaa a ɛwͻ yɛnho yɛnho ntɛm. Ɛne sɛ, 

ɛwͻ sɛ yɛhyɛ no ma wͻ yɛn mmͻdenmmͻ biara mu yɛn adehiadeɛ nyinaa wͻ mmerɛtiaa mu 

mpɛnsɛmpɛnsɛm mu’ (Brahine Ahmadiyya, part V, Ruhain Khazain, vol. 21, krataafa 209-210- Essence of 

Islam, vol. 2 krataafa 347-348) 

Sɛ deɛ yɛ aka no dada no, Bͻhyɛ Mɛssiah (ANN) asan nso akyerɛkyerɛ saa kyɛfa yi mu yie paa ara 

sɛ, edi kan, ɛwͻ sɛ yɛhunu y’apam ne y’awerɛhyɛmu. Awerɛhyɛmu a yɛde ama Ahmadiyyafoͻ a ɛwͻsɛ 

wͻnom yͻ ne sɛ yɛ de gyedie bɛto ewiase apɛdeɛ so. Sɛ yɛyͻ wei a, ɛneɛ yɛ Nyamesom bɛyͻ sɛ ɛbɛma yɛn 

abɛn Nyankopͻn na yɛbɛhunu nsɛnkyerɛne a mpaebͻ a yɛgye to mu na yɛn nneɛ biara bɛ yɛbɛyͻ no bɛsͻ 

Nyankopͻn Ani. Yɛbɛ ba asͻre ampara wͻ Nyame nti na yɛbɛyͻ amanfoͻ faahodie ama ͻmo aberɛ a yɛbɛ si 

asͻre dan. 

Nyankopͻn hyɛ yɛn sɛ, yɛbɛkͻ asͻre wͻ aberɛ a y’ahyɛ ntaadeɛ a ɛbɛterɛ Taqwa ahoͻfɛ sɛ deɛ Bͻhyɛ 

Mɛssiah (ANN) ne kyɛfa no akyerɛkyerɛ sɛ Taqwa edimu sɛ yɛyͻ Nyankopͻn ne Nnipa ɛfaahodie ɛma wͻn 

wͻ aberɛ a yɛabͻ yɛn asͻre ho ban na yɛayͻ ahwɛyie wͻ asͻre dan no ahoteɛ ho. 

Hazrat Khalifatul Masih kaa sɛ, amanfoͻ serɛ mpaebͻ nanso ebi nom deɛ kyerɛ sɛ wͻnom ntae nnyͻ 

asͻre anaa wͻnom mbͻ mpaeɛ. Aberɛ a Hazrat Khalifatul Masih bisaa wͻnom faa asͻreyͻ num no ho no na 

wͻnom fa kwan foforͻ bi so de yͻ nyiano, ɛyɛ adeɛ a ɛnnyɛ koraa sɛ wobɛserɛ afoforͻ sɛ wͻnom mͻ mpaeɛ 

ma wo a wo ankasa wommͻ mpaeɛ. Anohoba Mɛssiah (ANN) no maeɛ ne botaeɛ sɛ ͻbɛyͻ Islam no yie, sɛ 

ͻbɛbͻ asaase foforͻ, ͻsoro aheman mu foforͻ, na ͻnntumi nyͻ adwuma gyesɛ yɛn nyinaa, marimma, mma, 

akwadaa ne panin de Taqwa bɛgye yɛ ahwɛyie no atum. Sɛ yɛsrɛ mpaebͻ firi Khalifatul Masih hͻ a ɛwͻsɛ 

yɛn nso bͻ yɛ mpaeɛ. 

Ɛsi pi sɛ, Ɔkͻmhyɛni Kronkron (NNN) no ka kyerɛ ne kyidini bi a ͻserɛɛ mpaebͻ firi ne hͻ sɛ ͻmoa 

no wͻ ne mpaebͻ ne ne dwumadie ho. Ɔsorosoro mantam ne botaeɛ ne sɛ obiara benya ͻne Nyankopͻn ho 

nkutahodie sɛ neɛ Hazrat Khalifatul Masih kaaeɛ wͻ ne Nyamesɛmka no a ɛtwaa mu no, ɛwͻ sɛ yɛ yɛ Wali 

(Nyankopͻn ayͻnkofoͻ) na mmom nnyɛ sɛ yɛbɛyͻ Nyankopͻn ayͻnkofoͻ no ayͻnkofoͻ ara akyidifoͻ. Ɛwͻ 

sɛ yɛ kae sɛ Hazrat Khalifatul Masih nkaakaeɛ sɛm a ͻde kae yɛn sɛ yɛnyͻ Wali no nkyerɛ sɛ, ɛwɔ sɛ nnipa 

wͻnom wͻ honhom mu gyinaberɛ, na mmom, ɛkyerɛ Nyankopɔn ho nkutahodie ne Khilafat nso nkutahodie. 

Ɛfa asɔredan no nsiɛ wɔ Brisbane no, wͻnom asodie akɔ soro efirisɛ ɛwɔsɛ asɔredan no nso nya nkataho a 

ɛbɛsɔ Nyankopɔn ani. Wei nso yɛ Jama’at no ankasa asodie sɛ wͻnom betua wͻnom ntoboa na wɔde Islam 

Ahmadiyya nsɛm no bɛto afoforɔ a wɔwɔ mantam a ɛwɔ ɔman no mu. Ɔkɔmhyɛni (saw) no nsɛm no bi ne 

sɛ, ɔkaa sɛ wͻnom a wɔba asɔre sɛ titiriw wɔre bɛ som Nyankopɔn anɔpa ne anwumerɛ no benya Nyankopɔn 

adɔyɛ.  Ɛwɔ sɛ yɛ twɛn mmerɛ a ɛda asɔreyͻ mienu mu no, ɛwɔ sɛ yɛtena ase sɛ deɛ yerehwɛ ɛhyeɛ bi so, 

yɛmɔ yɛho ban mfiri Satan ho na ɛwɔ sɛ yɛde taqwa kɔ asɔredan mu. Ɛyɛ Ahmadiyya ni biara asodie sɛ, 

ɔbɛsi saa gyinaberɛ yi wɔ saa ewiase afɛɛfɛdeɛ yi mu.  Sɛ yɛte saa asɛm yi ase pefee a, yɛn na yɛbɛgye 

Nyankopɔn adom asene obiara.  Kuran no nkyekyɛmu no a ɛtɔ so mienu a wɔka de hyɛɛ asɛmka no ase no 

nso ka sɛ; ‘Na mo nini na mo nom, ɛmom mma mo nntra mo hyeɛe so. Ampa ara sɛ Ɔnnͻ wͻn a wͻyͻ 

noͻma moro soͻ……’ ne nkyerɛ aseɛ baako ne sɛ, wo bɛyͻ pɛpɛɛpɛ wɔ wo aduane die mu na di deɛ ɛho teɛ 

wɔ pɛpɛɛpɛ mu efirisɛ, y‘aduane die mu sesa yɛn adwendwen ne atinka.  Adidie mmorosoɔ ma onipa yɛ 

akwadworɔ na adidie bebree wɔ anwumerɛ nso ma obi nntumi nsɔre anɔpa nnyɛ fajr asɔre no.  Ɛwɔ Kuran 

Kronkron fa baabi, ka sɛ, wͻnom a wɔnnyɛ agyidifoɔ no dwene aduane ne anonom deɛ nkoaa te sɛ mmoa, 

wɔ aberɛ a ogyidini biara botaeɛ nso wɔ soro.  Yɛayͻ aduane ne nsuo ama onipa sɛ oni na ɔnom nanso yɛredi 

na yanom no saa no nnyɛ onipa botaeɛ, na mmom, Nyankopɔn anigyiɛ na ɛwɔ sɛ yɛ hwehwɛ. wei tumi yɛyie 

wɔ aberɛ a yɛnnfa yɛn ho nhyɛ wiase mu bebree. Nyankopɔn mpɛ sika sɛe wɔ baabi a adidie ne ɛnom gye 

onipa adwen fa.  Ampa ara sɛ, ͻnsii yɛn kwan sɛ yɛmmpɛ sika, nokorɛ sɛ, ɔka sɛ yɛnfa y’adwene nyinaa nyͻ 

adwuma nanso sɛ yɛreyͻ adwuma na y’adwene befiri gyidie so a, onipa nnya nhyira biara. Nyankopɔn nye 

yɛn nfiri saa sika sɛe a ɛbɛtwe y’adwene efiri Nyankopɔn so.  

Ɛyɛ Nyankopɔn adom sɛ Ahmadiyyafoɔ bebree ate saa asodie no ase, sɛ yɛ aka no dada no, yɛ ate 

honhom a ɛwɔ sika afɔrebɔ mu no, yɛmɔ afɔreɛ a ɛmu yɛ du, na wͻnom deɛ, wɔntae nfa sika nhwɛ wɔn ho. 

sɛ ɛteɛ biara no, Hazrat Khalifatul Masih ka sɛ, wɔaka no mprɛ bebree fa asɔredan ɛdodoɔ nkɔeɛ mu. Saa 

mmoa a ɛte saa yi na ɛwɔ sɛ yɛnya de ma asɔredan dodoɔ nkɔeɛ mu.  Asɔredan a ɛwɔ Brisbane no yɛ fɛ yie 

pa ara, na Nyankopɔn adom nti, afa asaase a ɛso kakra. Wͻnom dan dada no nso, wɔayͻ no foforɔ fɛɛfɛɛfɛ a 

seisei deɛ nnipa apem (1000) na wͻnom betumi ayͻ asɔre wɔ mu.  Hazrat Khalifatul Masih ka sɛ, asomfo 

bɛyɛ aha ne aduonum (500) na ɛbaa wɔn Fiada asɔre no.  Ennti ɛdan wɔ hɔ a ɛbɛtumi afa nnipa bebree.  

Ahmadiyafoɔ bebree na ɛbɛyɛ sɛ wͻnom firi Sydney ne nkro foforɔ so na wɔbaa Fiada asɔre no, na sɛ nka 

temanmufoɔ no nkoaa na ɛbaaeɛ a, anka asɔredan no nnyɛ ma.  Hazrat Khalifatul Masih kaa sɛ, ɛyɛ ne 

mpaebͻ sɛ temanmufoɔ Jama’at no bɛkɔ soro, na anigyeɛ no ankasa bɛyɛ sɛ saa nkɔsoɔ yi ɛnyɛ Pakistan 

Ahmadiyyafoɔ na mmom Austrailia temanmufoɔ no ara na wɔagye atum. Sɛ ɛteɛ biara no, saa apɛdeɛ yi 

ntumi nni mu gyesɛ tabligh dwumadie no ka ho. Nyankopɔn nyɛ no sɛ yɛbɛ dɔɔso aboro saa asɔredan yi. Saa 

asɔredan yi nnyɛ yɛn botaeɛ a edimu paa wɔ mantam no mu, ampa ara sɛ, ɛyɛ deɛ edikan.   

Anohoba Mɛsia (as) no kaa sɛ, asɔredan yɛ kwan a yɛfa so da Islam adi wɔ baabi. Nyankopɔn ntwe 

temanmufoɔ no adwene mra saa asɔredan yi so. Insha Allah. bɛɛbi a ɛwɔ wiase yi mu a yɛasi asɔre dan 

foforɔ no,  ama yɛn gyinaberɛ akɔ soro mɔhomɔho. Saa asodie yi so na ɛwɔ yɛ bɔ yɛn aba so.  Pakistanfoɔ a 

wɔafiri wͻnom kuro mu hɔ ayɛ saa efiri sɛ wͻnom mma wɔn kwan ma wͻnom nsom, wͻnom mma wɔn 

annyɛ asɔre wɔ asɔre dan mu, wͻnom nnya kwan nnferɛ wɔn ho Ahmadiyyafoɔ. Sɛ ɛbɛyͻ a yɛbenya saa 

botaeɛ yi no, ɛwɔ sɛ yɛserɛ Nyankopɔn hɔ dɔ sɛ deɛ ɛbɛyͻ a Islam nkyerɛkyerɛ no yɛde bɛma afoforɔ nso. 

Ahmadiyyafoɔ bebree antumi anfiri Pakistan amma Austrailia ɛnam wͻnom ara nsɛm bi nti, na mmom ɛnam 

yɛn atanfo a wͻnom tia Ahmadiyya wɔ Pakistan man mu.  Ɛwɔ Pakistan man mu no, wͻnom de ɔhaw ne 

ateetee to Ahmadiyyafoɔ mu dabiara.  

 Nna kakra a etwaa mu no, Ahmadiyyafoɔ mienu bi nyaa FIR ɛsobɔ wɔ asɛmdie bea.  Ɛnam sɛ 

asɔredan bi a minaret ne dome si so nti, nkorofoɔ no de nna nnan hwee deɛ osii saa asɔredan no.  aberɛ a 

wͻnom hunu sɛ saa asɔredan no yɛ Ahmadiyya no bi dea pɛ na wͻnom de asɛm no kɔɔ asɛm di bea ɛfirisɛ 

wͻnom se minaret no a esi asɔredan no so no tia wͻnom atinka na wͻnom ka kyerɛɛ Ahmadiyyafoɔ no sɛ 

wͻnom mmubu minaret ne dome no nfiri asɔre dan no so ɛnam sɛ Ahmadiyyafoɔ no annyɛ nti no wͻnom de 

FIR bɔɔ wͻnom wɔ asɛm di bea hɔ.  Wei ne tebea a Ahmadiyyafoɔ a wɔwɔ Pakistan man mu no refa mu. 

Ɛno nti, Ahmadiyyafoɔ no bi afiri hɔ aba Austrailia man mu.  Ɛnni sɛ y‘adwene efiri saa tebea yi so na yetua 

ntoboa a ɛfa asɔredan ho no.  Nyankopɔn moa yɛn nyinara sɛ yɛ bɛ tumi ayͻ!  

